ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2022 թվականի հուլիսի 21-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀԱԷԿ-ԵՄԱՇՁԲ-1/22
«ՀԱԷԿ» ՓԲԸ կարիքների համար «ՀԱԷԿ-ում ռադիոակտիվ թափոնների վերամշակման համալիրի նախագծում և կառուցում» աշխատանքների ձեռքբերման նպատակով կազմակերպված ՀԱԷԿ-ԵՄԱՇՁԲ-1/22 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հայտարարության վերաբերյալ ս/թ հուլիսի 18 և 19 ստացված հարցադրումները և դրանց վերաբերյալ ս/թ հուլիսի  21-ին տրամադրված պարզաբանումները`

Հարցադրում N 1 
1. Պայմաններում նշված է «Նախաորակավորման ընթացակարգին մասնակցելու ցանկություն ունեցող մասնակիցը պետք է  բավարարի «Գնումների մասին» ՀՀ օրենքի 6-րդ հոդվածի 3-րդ մասով սահմանված որակավորման չափանիշին»

Ընդ որում, «Գնումների մասին» ՀՀ օրենքի 6-րդ հոդվածի 3-րդ մասում նշված է, որ մասնակիցը պետք է ունենա պայմանագրով նախատեսված պարտավորությունները կատարելու համար հրավերով պահանջվող. 

1) մասնագիտական գործունեության համապատասխանություն պայմանագրով նախատեսված գործունեությանը.

2) մասնագիտական փորձառություն.

3) տեխնիկական միջոցներ.

4) ֆինանսական միջոցներ.

5) աշխատանքային ռեսուրսներ:

Նախաորակավորման ընթացակարգի մասին հայտարարության պայմաններից պարզ չէ, թե արդյոք մասնակիցը պետք է հաստատի "Գնումների մասին" ՀՀ օրենքի 6-րդ հոդվածի 3-րդ մասում նշված բոլոր հինգ պահանջները, կամ անհրաժեշտ է ներկայացնել միայն 2-րդ կետի համաձայն հաստատված հաստատում (մասնագիտական փորձ):

2. հրապարակված նախաորակավորման ընթացակարգի հայտարարության պայմաններում (3-րդ կետ) նշված է « Ընդ որում, համանման են համարվում հայկական ԱԷԿ-ում ռադիոակտիվ թափոնների վերամշակման համալիրի նախագծման եւ կառուցման աշխատանքները»

Խնդրում ենք հստակեցնել, թե արդյոք որպես փորձ ընդունվում են միայն Հայկական ԱԷԿ-ի համար կատարված պայմանագրերը, թե դա վրիպակ է և որպես փորձ կարելի է տրամադրել պայմանագրեր, որոնք կապված են ցանկացած երկրում ռադիոակտիվ թափոնների վերամշակման համալիրի և/ կամ ռադիոակտիվ թափոնների վերամշակման համալիրի մասեր նախագծման և / կամ համալիրի կառուցման հետ: "Ընդ որում, համանման են համարվում ռադիոակտիվ թափոնների վերամշակման համալիրի եւ / կամ համալիրի մասերի նախագծման եւ / կամ կառուցման աշխատանքները": Վրիպակի առկայության դեպքում խնդրում ենք փոփոխություններ կատարել և 3-րդ կետը շարադրել հետեւյալ խմբագրությամբ «Ընդ որում, համանման են համարվում ռադիոակտիվ թափոնների վերամշակման համալիրի եւ / կամ համալիրի մասերի նախագծման եւ / կամ կառուցման աշխատանքները»
Պարզաբանում N 1 
1. «Գնումների մասին» ՀՀ օրենքի 6-րդ հոդվածի 3-րդ մասում նշված որակավորման չափանիշներն ունենալու հիմնավորում մասնակիցը չի ներկայացնում բացառությամբ «Գնումների մասին» ՀՀ օրենքի 6-րդ հոդվածի 3-րդ մասի 1-ին կետում նշված «մասնագիտական գործունեության համապատասխանություն պայմանագրով նախատեսված գործունեությանը»՝ ներկայացնելով համանման (ռադիոակտիվ թափոնների վերամշակման համալիրի նախագծման և կառուցման աշխատանքների) պայմանագիր: 

2. Նախաորակավորման ընթացակարգի ռուսերեն լեզվով հայտարարության 3-րդ կետում առկա է վրիպակ: 3-րդ կետի նշված նախադասության ճիշտ ձևակերպումն է «Ընդ որում համանման են համարվում ռադիոակտիվ թափոնների վերամշակման համալիրի նախագծման և կառուցման աշխատանքների կատարած լինելը»: 

Հայտարարության տեքստում փոփոխություններ չի կարող կատարվել քանի որ ՀՀ Կառավարության 04.05.2017թ. թիվ 526-Ն որոշման հավելված 1-ի (գնումների գործընթացի կազմակերպման կարգ) 34-րդ կետի 1-ին ենթակետի «Ռուսերեն լեզվով հրապարակված նյութերի տարաբնույթ (երկակի) մեկնաբանման հնարավորության դեպքում հիմք է ընդունվում հայերեն տեքստը», իսկ գնման ընթացակարգի հայերեն լեզվով հրապարակված հայտարարության մեջ նշված է «Ընդ որում համանման են համարվում ռադիոակտիվ թափոնների վերամշակման համալիրի նախագծման և կառուցման աշխատանքների կատարած լինելը»: 

Հարցադրում N 2  
1. Խնդրում ենք երկարացնել «ՀԱԷԿ-ում ռադիոակտիվ թափոնների վերամշակման համալիրի նախագծում և կառուցում» աշխատանքների ձեռք բերման նպատակով հրապարակված ՀԱԷԿ-ԵՄԱՇՁԲ-1/22 ծածկագրով նախաորակավորման ընթացակարգի հայտերի ներկայացման ժամկետը 10 օրով, քանի որ ՀՀ ոչ ռեզիդենտների համար պահանջվում է լրացուցիչ ժամանակ փաստաթղթերի պատրաստման համար, այն է' պայմանագրերի և պայմանագրերով աշխատանքների կատարման ավարտը հավաստող փաստաթղթերի թարգմանության համար (14–րդ կետի 4-րդ ենթակետի պահանջ) քանի որ դրանց ծավալուն լինելու պատճառով գործընթացը ժամանակատար է:

2. Բացի այդ, ձեր ուշադրությունը հրավիրում ենք այն հանգամանքի վրա, որ ռադիոակտիվ թափոնների վերամշակման համալիրների նախագծման և կառուցման հետ կապված նախագծերը հատուկ են, բացի անվտանգության համար կարևոր օբյեկտների նախագծմանը վերաբերող և բազմակի համաձայնեցումներ պահանջող նախագծերից, որի արդյունքում դրանց կատարումը տևում է ոչ մեկ տարի: Այս կապակցությամբ խնդրում ենք Ձեզ ընդլայնել նմանատիպ պայմանագրերի կատարման փորձի տրամադրման պահանջը՝ հնարավորություն ընձեռելով հայտարարագրել այն նախագծերը, որոնք կատարվել են հայտի ներկայացման տարվա ընթացքում և դրան նախորդող հինգ տարիների ընթացքում: Այսպիսով, հնարավոր կապալառուների գնահատման մոտեցումը կլինի ավելի լայն և կօգնի գնահատել մասնակիցների ձեռնարկությունների իրական հնարավորությունները:

Խնդրում ենք հաստատել, որ հայտարարագրվող պայմանագրերը (նմանատիպ փորձը) պետք է ունենան պահանջվող ժամկետի սահմաններում ավարտի ամսաթիվ (այսինքն՝ հայտի ներկայացման տարվա ընթացքում և դրան նախորդող հինգ տարիների ընթացքում):
Պարզաբանում N 2 
1. «Գնումնրի մաին» ՀՀ օրենսդրության համաձայն Պատվիրատուն չի կարող երկարաձգել հայտերի ներկայացման ժամկետը մասնակցի դիմումի համաձայն: 

2. «Երեք տարի» պահանջը սահմանված է ՀՀ Կառավարության 04.05.2017թ. թիվ 526-Ն որոշման Հավելված 1-ի (Գնումների գործընթացի կազմակերպման կարգ) 60-րդ կետի համաձայն, հետևաբար «ՀԱԷԿ» ՓԲԸ-ն իրավավու չէ կատարել փոփոխություններ՝ երեք տարին փոխարինելով հինգ տարով: 

Քանի որ հայտարարությամբ սահմանված չէ որ և նախագծումը և կառուցումը պետք է լինեն 1 պայմանագրով, հետևաբար մասնակիցը կարող է ներկայացնել առանձին համանման պայմանագրեր նախագծման և կառուման համար:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀԱԷԿ-ԵՄԱՇՁԲ-1/22 ծածկագրով գնահատող հանձնաժողովի քարտուղար՝ Հ. Ռամազյանին:
Հեռախոս՝ +37410200491
Էլեկոտրանային փոստ՝ Hripsime.Ramazyan@anpp.am 

ՀԱԷԿ-ԵՄԱՇՁԲ-1/22 ծածկագրով գնման ընթացակարգի գնահատող հանձնաժողովը

